
ADEGA E MATAR POR MATAR NON DENUNCIAN

A MANIPULACIÓN DOS CENSOS DE CAZA
Os colectivos estudarán accións xudiciais a tomar

A manipulación dos censos de caza é clara e xeneralizada. ADEGA e Matar por Matar Non estudaron os proxectos de ordenación cinexética de dous Tecores, un da provincia de Ourense e outro da provincia de Pontevedra. Os datos dos censos obtéñense mediante avistadores que  realizan percorridos de varias horas e se anotan o número de animais das distintas especies.

Deste xeito o número de avistamentos de perdices,  raposos, xabaríns e corzos adquire cifras absolutamente incribles. Os avistadores realizan, o dia 5 de outubro, un percorrido de 15 Km no Tecor de San Trocado en Ourense, entre 8 e 9 da noite, por seis zonas distintas do mesmo  e nese escaso tempo, son capaces de avistar 11 coellos e 14 perdices, todo isto coa axuda de cans, todoterreos e focos. Ao anoitecer as perdices están refuxiadas e son extremadamente difíciles de ver. O dia 5 de setembro entre as 8 e as 14 fixéronse batidas en 3 sitios diferentes do mesmo TECOR e foron capaces de montar 12 postos de observacion, 2 batidores e levar 7 cans. Nestas 6 horas tiveron tempo para mobilizar todos estes recursos en tres lugares diferentes, realizar as batidas respectivas neses lugares e  avistar 47 animais (34 xabarins e 13 corzos)
Para demostrar con claridade esta manipulación fíxose un percorrido de avistamento polo Tecor San Trocado e Cidade nas mesmas condicións que aparecen no Plan de Ordenación Cinexética. Os resultados foron moi distintos. Precisaronse duas horas e media para facer o mesmo percorrido do dia 5 de outubro, e unicamente puideron observarse 3 coellos e 1 raposo neste percorrido, cifra que parece moito máis normal para un monte galego que os 25 animais que indica o POC.

Sen embargo estes portentosos rastreadores lonxe de ser unha excepción son un caso xeralizado como comprobamos no Tecor da Rocha na Estrada. Neste coto de caza en todos os percorridos se avistan  gran cantidade de raposos, xabaríns, coellos e corzos. Calquera persoa que camiñe habitualmente pola natureza comprobará como nos montes galegos resulta practicamente imposible ver 3 coellos, 1 perdiz, 1 corzo e 1 xabarín en 2 horas de camiñata. 
Sen embargo no Tecor da Rocha sempre se poden ver clase de cifras como se desprende das follas censais. 

Como curiosidade observamos neste Plan de ordenación Cinexética que non existen dentro deste Tecor áreas protexidas. A realidade é que o Tecor forma parte do LIC Brañas de Xestoso pertencente á Rede Natura. 
Estas cifras están avaladas por técnicos (veterinarios ou enxeñeiro técnico forestal) que sobreestiman de forma xeneralizada os censos o que permite cazar un excesivo número de pezas, realizar campeonatos como o do raposo ou ampliar a tempada de caza deste animal hasta o 10 de febreiro. Este inflado de censos está a provocar que se dean permisos para cazar un número de animais que non existe. Tamén son o argumento que utiliza a Federación Galega de Caza para xustificar os  campeonatos de raposo xa que , sergundo eles, hai moitos e “hai que controlar o seu número” ou “están obrigados a cumplir eses cupos por Medio Ambiente”. O negocio que move a caza parece estar claramente detrás desta situación perxudicial para o medio ambiente galego.
Sería moi facil para Medio Ambiente verificar eses datos. Bastaría con que destacase algún axente para facer o mesmo recorrido e comprobar o número de animais.
É evidente que unha modificación a fondo da lei de caza, como a que xa temos proposta,  é imprescindible, mentres, sería bo que o Servicio de Caza da Consellería de Medio Ambiente fixera o seu traballo e, a lo menos, poña os medios para que a actual, dentro das súas deficiencias, se cumpra. Fiscalización e auditoría dos POC que presentan os Tecores, se non de todos si de unha amostra dos que que se aproban rutinariamente. Vixilancia dos montes durante a tempada de caza e presenza de axentes de medio ambiente, ou do Seprona, nas batidas que é onde mais abusos se comenten. Aplicación exemplar da lei a os que se dedican a vulnerála seguros de que, esta falta de vixilancia, vai favorecer a impunidade. Non debemos esquecer que, as infraccións no asunto da caza, están a provocar víctimas e a por en perigo a terceiras persoas que nada teñan que ver con esta actividade. Xa aconteceron demasiados “accidentes” e a fauna galega, patrimonio de todos, está sendo esgotada para negocio de poucos.
